
ლანჩხუთის მუნიციპალიტეტის საკრებულოს წევრის, იურიდიულ საკითხთა და 
ეთიკის  კომისიის თავმჯდომარის ვერიკო კვირკველიას გაწეული მუშაობის 

შესახებ (2018 წლის იანვრიდან 2019 წლის მაისის ჩათვლით) 

ა ნ გ ა რ ი შ ი 

ლანჩხუთის მუნიციპალიტეტის საკრებულო არის მუნიციპალიტეტის თვითმმართველობის 
წარმომადგენლობითი ორგანო, რომელიც საქართველოს ორგანული კანონით „ადგილობრივი 
თვითმმართველობის კოდექსით“ დადგენილი უფლებამოსილების ფარგლებში ახორციელებს 
თვითმმართველობას ლანჩხუთის მუნიციპალიტეტში, კონტროლს უწევს მუნიციპალიტეტის 
აღმასრულებელი სტრუქტურების საქმიანობას, მონაწილეობს მუნიციპალიტეტისთვის 
მნიშვნელოვანი საკითხების განხილვის პროცესში. საკრებულო შედგება 32 წევრისგან.  

 2017 წლის 20 ნოემბრიდან ვარ ლანჩხუთის მუნიციპალიტეტის საკრებულოს წევრი, ასევე 
საკრებულოს იურიდიულ საკითხთა და ეთიკის კომისიის თავმჯდომარე. ჩემი მუშაობა 
ეფუძნება ერთ მთავარ პრინციპს, საზოგადოების მაქსიმალური მონაწილეობის უზრუნველყოფა 
მმართველობით პროცესში და მათი ინტერესებიდან გამომდინარე გადაწყვეტილებების მიღება.

მოგახსენებთ, რომ  საანგარიშო პერიოდის განმავლობაში ჩატარებული 31 სხდომიდან 
მონაწილეობა მივიღე 28 საკრებულოს სხდომაში, სადაც უმეტეს შემთხვევაში ვიყავი  
მომხსენებელი და წარვადგენდი ისეთ პროექტებს, რომელიც ძირითადად მოქალაქეთა 
მონაწილეობაზე და მათ კეთილდღეობაზე იყო ორიენტირებული.  იურიდიულ საკითხთა და 
ეთიკის კომისიამ ამ პერიოდის განმავლობაში ჩაატარა 19 სხდომა. სხდომაზე განხილული იქნა 
არაერთი მნიშვნელოვანი დადგენილების თუ განკარგულების პროექტი, გამოითქვა მრავალი 
შენიშვნა, რომლის ნაწილი გაზიარებული იქნა მუნიციპალიტეტის მერის მიერ. აღნიშნულ 
პერიოდში შემოსულ თითოეულ განცხადება/წერილზე კანონით  დადგენილ ვადებში 
განხორციელდა/ ხორციელდება შესაბამისი რეაგირება, ასევე, მრავალ მოქალაქეს გაეწია ზეპირი 
იურიდიული კონსულტაცია. 

აუცილებელი ყურადღების გამახვილება ისეთ მნიშვნელოვან საკითხებზე, რომელიც 
ჩემს მიერ საანგარიშო წელს იქნა წამოყენებული:

 იურიდიულ საკითხთა და ეთიკის კომისიამ  2018 წლის ნოემბერში განიხილა 
„ლანჩხუთის მუნიციპალიტეტის ბიუჯეტის დამტკიცების შესახებ“ საკრებულოს 
დადგენილების პროექტი. გამოთქმული იქნა არაერთი შენიშვნა როგორც ბიუჯეტის ხარჯვით 
ნაწილში, ისე შემოსავლების კუთხით.

 
 საკრებულოს მიერ დამტკიცებულია ლანჩხუთის მუნიციპალიტეტის ტერიტორიაზე 

ადგილობრივი მოსაკრებლის შემოღების, გადახდის ინსტრუქციის, დაგვა-დასუფთავების და 
ნარჩენების განკარგვის წესი, ეს წესი დღესდღეობით უფუნქციოა და არ ხდება ბიუჯეტის 
შემოსავლებში ამ კუთხით შემოსავალის დაფიქსირება. ჩემი მიზანია რა თქმა უნდა 
მუნიციპალიტეტის ტერიტორიის დასუფთავება, კეთილმოწყობა, მაგრამ  მუნიციპალიტეტის 
ბიუჯეტის ზრდა შესაძლებელია გადასახადის ამოღებით, რაც ისევ მოსახლეობის 
საკეთილდღეოდ მიიმართება.

 ,,ბიკარბონატული ჰემოდიალეზით - თირკმლის ქრონიკული უკმარისობით 
დაავადებულთა სამედიცინო დაწესებულებაში ტრანსპორტირების პროგრამა“ 
არასრულყოფილია, ვინაიდან დაფინანსება გამოყოფილია მხოლოდ ბენეფიციარის 
სატრანსპორტო ხარჯზე. ჩემი მიზანია დაიწყოს მუშაობა მუნიციპალიტეტმა იმ კუთხით, რომ 



ადგილობრივ ბიუჯეტში იქნას გათვალისწინებული დიალეზის ცენტრის მოსაწყობად საჭირო 
თანხა, რაც ასეთი საჭიროების მქონე ბენეფიციარებს მომსახურების ადგილზე მიღებას გახდის 
შესაძლებელს. 

 აუცილებელია დაიწყოს თანხის მოძიება და მოლაპარაკება სოციალური პროგრამების 
კუთხით შინ მოვლის პროგრამის არსებობასთან დაკავშირებით.  კერძოდ, მუნიციპალიტეტში 
რეგისტრირებულ ისეთ ავადმყოფებზე, რომელთაც აქვთ თავის ტვინის ისეთი ტრავმა, რომლის 
დროსაც ვითარდება ე.წ. „კომური“ მდგომარეობა, რის შედეგადაც საწოლს არიან მიჯაჭვულები 
და საჭიროებენ 24 საათიან მოვლა-მეთვალყურეობას.

 ლანჩხუთის მუნიციპალიტეტის პრიორიტეტების ჭრილში აუცილებელია ყურადღება 
გამახვილება სპორტის განვითარებას, ვინაიდან სპორტი ჯანმრთელობის საწინდარია, თუმცა 
სპორტის სახეობათა ჩამონათვალი ძალიან მწირია, ამიტომ აუცილებელია პირველ ეტაპზე 
რამდენიმე სახეობის დამატება, რაც ბიუჯეტის მნიშვნელოვან ზრდასთან არ იქნება 
დაკავშირებული და აააააააააა ახალგაზრდების ააააააა უფრო მეტად 
დაინტერესებას.

 ძალიან მძიმე მდგომარეობაა და აუცილებლად მოსაწესრიგებელია, მუნიციპალიტეტში 
ტრანსპორტის საკითხი, მოსახლეობას გაუსაძლის პირობებში უწევს გადაადგილება. ე.წ. 
სამარშუტო ტაქსები არის მოუწესრიგებელი, არ არის საკმარისი რაოდენობის საჯდომები, არის 
მუდმივად გადატვირთული. დანიშნულების ადგილიდან გასვლის/ჩასვლის დრო არაწორად 
არის დაგეგმილი, რაც შეუძლებელს ხდის მოქალაქეების სამსახურში/სკოლაში დროზე 
გამოცხადებას. 

საბოლოო ჯამში ჩემი, როგორც საკრებულოს წევრის აქტიურობა საკრებულოს 
სხდომებზე :

 ქალაქის ცენტრში გარე ვაჭრობის მოწესრიგების აუცილებლობა.  მიზანშეწონილია 
რკინიგზის სადგურის მიმდებარე ტერიტორიაზე არსებული ბაზრის რეაბილიტაცია. 

 დასარეგულირებელი და მოსაწესრიგებელია როგორც ტაქსების, ასევე კერძო მსუბუქი და 
სატვირთო ავტომობილების  დგომის საკითხი. უნდა მოეწყოს პარკირების ადგილები. 

 ქალაქის პირველი საჯარო სკოლის შიდა ეზოს და სველი წერტილების მოწესრიგება.

 საზოგადოებრივი ტრანსპორტის მოწესრიგება.

 ქალაქის ცენტრში, ჟორდანიას ქუჩაზე მდებარე სანიაღვრე არხის, ასევე  ყოფილი 
"უნივერმაღის" მიმდებარე ტერიტორიაზე  სანიაღვრე არხის მოწყობა.

 შპს "რეალ ექსპერტთან" დადებული ხელშეკრულების  გადახედვის აუცილებლობა,  
აღნიშნული კომპანიის მიმართ გამოთქმული პრეტენზიების გამო.

 მუნიციპალური საზღვრებისა და ქალაქის დაგეგმარების რუკის შედგენა.  

 ქირავნობის პროგრამის გადახედვა და ქირავნობის თანხის, ასევე ვეტერანების თანხის 
გაზრდა.

 პრობლემურ საკითხად დგას მაწანწალა ძაღლების საკითხი მუნიციპალიტეტში, 
რომელიც აუცილებლად გადასაჭრელია. ვინაიდან მუნიციპალიტეტის ბიუჯეტი ვერ 



გაუმკლავდება მაწანწალა ძაღლებისთვის თავშესაფრის  მოწყობას, შესაძლებელია მოხდეს 
გურიის  ტერიტორიაზე ერთი თავშესაფრის აშენება, რომელიც სამივე მუნიციპალიტეტს 
მოემსახურება. 

მომავალი სამოქმედო გეგმა

დასახული მიზნებიდან გამომდინარე ვაგრძელებ მჭიდრო თანამშრომლობას 
მუნიციპალიტეტის მერიასთან, აქტიურად განვაგრძობ მოსახლეობასთან კომუნიკაციას და 
ყველა დონეზე მათი ინტერესების დაცვას. საჭიროების შემთხვევაში, მზად ვარ თითოეულ 
დაინტერესებულ პირს მივაწოდო ყველა ის საჯარო ინფორმაცია, რომელიც აღნიშნულ 
ანგარიშში არ არის ასახული. 

პატივისცემით,
   ლანჩხუთის მუნიციპალიტეტის საკრებულოს წევრი, 
    იურიდიულ საკითხთა და ეთიკის კომისიის თავმჯდომარე,

ვერიკო კვირკველია

  


